
Útisetar gera uppreistur

Men Birita í Dali heldur, at 
veljarin eigur at hava rætt til 
at mótmæla tí politikki, sum 
veljarin skal liva undir – eisi­
ni eftir, at Løgtingsvalið hev­
ur verið. 

-Eitt er, at rættiliga nógvir 
veljarar halda seg ikki hava 
fingið tað, sum teir høvdu 
væntað, tá ið teir atkvøddu 
og úrslitið av valinum varð 
greitt. Eitt annað er, at hetta 
er ein tann mest natúrligi 
og demokratiski mátin hjá 
veljarunum at svara fráboð­
aða politikkinum hjá nýggju 
samgonguni, sigur Birita í 
Dali. 

Vit eru næstan 100 
prosent ósamd
Umframt at vera fyrsta int­
ernet mótmælisrørslan í 
Føroyum, so er hetta eisini 
fyrstu ferð, at ein bólkur 
av fólki setur seg saman at 
mótmæla fleiri ymisk polit­
isk átøk – og ikki einans eitt 

greitt mál. Tað kann hugsast, 
at nøkur mótmælisfólk eru 
ónøgd við flatskattaskipan­
ina – tó ikki við at blokk­
hækkingina, og so framvegis. 

Men Birita í Dali heldur, at 
politiska støðan í dag krevur 
nøkur øðrvísi átøk. 

- Vit eru væl vitandi um, 
at einstaki borgarin sjáldan 
er 100 prosent samdur við 
samgonguna. Men tað, sum 
er týdningarmikið at leggja 
dent á her er, at vit næstan 
eru 100 prosent ósamd við 
samgonguna, sigur Birita í 
Dali. 

Hon slær fast, at ónøgdin 
við samgonguna hevur verið 
øgilig, og tí halda tey fram 
við Facebook rørsluni fram 
til sunnukvøldið – og síðani 
verður bólturin tveittur til 
Føroya, har ein verulig mót­
mælisgonga skal vera skjót­
ast gjørligt.

Ísak Sambleben er lesandi í Keypmannahavn, 
og mótmælir her, at samgongan ætlar at 
parkera etisku málini komandi fýra árini

